
فرەدریك نیتچە )*(

مەیخانەیا کو تە ئاڤا کری،

مەزنترە ژ ھەر ئاڤاھی،

مەیا کو تە چێکری،

ناقەدینە خەلک و عالەم تەڤاھی.

کەوا کو زەمانەکی زمروودێ ئەنقا بوو،

مێڤانە ل مالا تە،

مشکێ کو، چییایەک ژێ زایی،

ئەو ب خوەیی تو – ھەما- ھەما!

تو ھەر تشت و نە چو تشتی،

مەی و مەیخانەیی،

زمروودێ ئەنقا، مشک و چییایی،

خەرق دبی دایمی د خوەدا،

فڕ ددی فەرسەخ-فەرسەخ ژ خوەدا –

تو مەخربا تەڤاھییا بلنداھی،

سییا تەڤاھییا کووراھی،

سەرخۆشییا تەڤاھییا سەرخۆشایی

– چ ژ تە ڕا، چ ژ تە ڕا – شەراب؟

ژ بۆ حافز

)پرسا کەسێ تەنێ ئاڤێ ڤەدخوە(

دو هەلبەستێن

وەرگێران ژ ئەلمانی: د. عەبدوللاهـ ئینجەکان

سەکنیبووم ئەز ل بەر پرەکێ

شەڤەکە قەھوەیی بەری دەمەکێ.

ژ دوور دھاتن ئاواز:

دلۆپێن زێرین دخولخولین

ب سەر زەمینا ھەژھەژۆکدا.

کەلەک، لامبە، موزیک  -

د تارییێدا دھەرکی ئەو سەرخۆش...

ڤەنەدیگ

)*( فردریك ولهام نیتچە )١٨٤٤-١٩٠٠( فیلۆسۆف و شارەکی ناڤداریێ ئەلمانە. ئەو د ١٥ێ جۆتمەھا سالا 

١٨٤٤ان دە نێزیکی باژارێ لایپزگا ئەلمانیایێ وەک کورێ دێوباڤەکی دیندار دهێتە سەر دنیایێ. ناڤێ خوە ژ 

قرالێ پرۆسیایێ دگریت، کو باڤێ وی حەیرانێ وییە. د سالێن خۆرتییێدا نیتچە حەیرانێ قرالییەتا پرۆ سیایێ یە و 

ژ بەر ڤێ ژی د سالا ١٨٧٠یدا تەڤلی شەڕێ ل دژی فرانسایێ دبیت. گاڤا ئەو پێنج سالییە، باڤێ وی دمریت. ئەو 

مرن د ژییانا ویدا كارتیكرنەكا گەلەک مەزن دھێلیت و ژ سالێن زارۆکتییا خوە و پێدا ب نەخوەشییا سەرئێشی و 

گەدەیێ دنالیت. نیتچە د سالێن خۆرتانییا خوەدا شاگرتەکی ژیر بوو و د موزیک و ئەدەبییاتێدا گرنگیێ ب خوە 

ددەت؛ هەلبەست و تێكستێن ئەدەبی دنڤیسیت. د سالا ٦٥/١٨٦٤ان ل زانکۆیێ دەست ب خوەندنا بەشێن 

تیۆلۆژی )ئیلاھییات( و فیلۆلۆژییا کەڤن دکەت، لێ پشتی سالەکێ دەست ژ تیۆلۆژییێ بەرددەت و دخوازیت 

ھندەك بەشێن دن بخوینیت. پلانێن وی یێن خوەندنێ د نیڤیدا دمینن، ژ بەر کو د ١٨٦٩اندا ھێشتا ٢٤ سالی  

بوو ل سەر پێشنییازا مامۆستایێ وی -بێی هەبوونا باوەرناما دۆکتۆرا و خەباتا پرۆفیسۆرییێ- ئەو ل زانکۆیا 

باسەلێ دبیتە پرۆفیسۆر. ھەتا ١٨٧٩ان ئەو ل وێرێ وەک پرۆفیسۆرێ فیلۆلۆژییا کەڤن خەباتێ دكەت. بەرھەما 

خوەیا پێشین د سالا ١٨٧٢یاندا دوەشینیت. ژ بەر نەخوەشییا خوە ئەو نکاریت کارێ خوە بەردەوام بکەت 

و د ٣٥ سالییا خوەدا خانەنشین دبیت. د دەھ سالێن پشتی وێدا نیتچە د بن شەرت و مەرجێن نەخوەشی و 

کێشەیێن جھێ-جھێدا بەرھەمێن خوەیێن دن دنڤیسیت. د سالا ١٨٨٩ان دە تەشھیسا نەخوەشییا دەمەنزێ تێ 

دایین و ئەو ئێدی نکاریت بنڤیسیت. د سالا ١٩٠٠یدا ٥٥ سالی ل باژارێ وەمارێ گیانێ خوە ژ دەست ددەت 

و ل گوندێ خوە دهێتە ڤەشارتن.

روھێ من، تێلەکە تەمبوورێ،

دسترا پێ را ب دزی

ژ خوە را سترانەکە کەلەکێ

دجرفی ژ بەر کێفخوەشییێ.

- گوھداری دکر گەلۆ کەسی لێ؟...




